
DAPUR IMPIANA | Inovasi Dapur Terkini 132
 PENULIS ● MOHD ADIB MOHD SIDEK FOTO ● MOHD IZARI ROSLI
 LETUSAN RONA
 EnErgEtik KESEMPURNAAN YANG TERDAPAT PADA SEBUAH RUANG
 DAPUR MERANGKUMI SEGENAP HAL TERMASUKLAH
 REKA BENTUK DAN FUNGSINYA YANG HEBAT.
 ASPEK PEMILIHAN RONA JUGA TIDAK HARUS DIANGGAP
 MUDAH KERANA IA MAMPU MENYUNTIK KELAINAN YANG
 MENYELURUH TERHADAP RUANG TERSEBUT.
 PROJEK RENOVASI

Page 2
                        

KIRI Rona hijau memberikan mood yang bertenaga dan segar berpanjangan di ruang dapur.
 BAWAH Kaunter pulau diwujudkan bagi mengisi keperluan pemilik kediaman yang ingin mengoptimumkan fungsi dapur.
 Melihatkan ruang dapur yang satu ini, pereka menghadirkan bukan satu namun gandingan dua rona yang menjadikan dapur bernafas segar. Melalui rona hijau epal yang dioles pada pintu kabinet dasar, impak yang menenangkan dapat
 diwujudkan. Pereka juga bijak membawakan rona putih pada kabinet dapur bagi menghasilkan ilusi keluasan berganda pada ruang dapur.
 “Ia merupakan idea yang terbit hasil kekaguman saya terhadap reka bentuk dapur yang menggunakan rona hijau ini yang saya lihat di bilik pameran Intech Kitchen. Lantaran begitu tertarik dengan kesan yang begitu bertenaga dan menenangkan ini, saya memilih warna hijau diselitkan pada pintu kabinet dapur milik saya,” ujar pemilik kediaman, Soh.
 Pelan lantai L dihadirkan sesuai dengan fungsinya yang versatil dan menyeluruh. Pada bahagian kabinet dasar, beberapa zon diwujudkan menepati keperluan dan kehendak pemilik kediaman. Zon menyediakan makanan yang panjang merupakan kelebihan pada reka bentuk dapur L ini seterusnya memudahkan pemilik dalam melakukan kerja dapur. Tidak berjauhan dari zon ini, pereka meletakkan zon memasak dan mencuci agar pemilik semakin efisien tatkala berada di dapur.

 SLEEK DAN BERGAYAMemberikan kesan yang sleek dan moden, kemasan kaca 4G
 dijadikan material pada seluruh pintu kabinet. Material jenis kaca ini mempunyai banyak kelebihan. Antaranya memiliki pilihan warna yang pelbagai dan bervariasi, tidak mudah calar dan rupa yang menawan.
 “Berbeza dengan kemasan yang lain, kaca 4G hanya memerlukan bingkai yang nipis seterusnya menjadikan ia tampak kemas dan anggun. Kesan berkilau yang wujud pula menjadikan ia lebih menawan dan elegan,” ujar pereka Intech, Jeff mengenai pemilihan material pintu kabinet.
 Seterusnya bagi melengkapkan sebuah dapur yang berfungsi hebat, pereka membawakan kaunter top yang dibina daripada kemasan batu granit. Rona hitam ‘black galaxy’ yang merangkumi keseluruhan kaunter top dan kaunter pulau memberikan kesan kompak dan serius. Selari dengan kegunaan yang lasak dan pelbagai, material batu granit ternyata memiliki ketahanan yang tinggi dan tidak mudah calar.
 Bukan itu sahaja, batu granit yang mempunyai nilai estetika yang tinggi ini bertindak efisien kerana mudah dibersihkan dan boleh dijadikan sebagai tempat penyediaan kek dan pastri. “Melalui kaunter top dari material batu granit ini, ia membantu saya memudahkan kerja-kerja menyiapkan bahan kek,” ujar Soo yang mempunyai pengalaman mendalam terhadap penyediaan kek.
 ATAS Laluan trafik yang luas dan lancar penting bagi memastikan pemilik kediaman bergerak dengan selesa di ruang dapur.
 KIRI Zon memasak dan mencuci diletakkan berhampiran agar kerja dapur menjadi lebih efisien dan mudah.

 KAUNTER PULAU JADI PELENGKAP Menjadi pelengkap kepada kesempurnaan sebuah dapur idaman,
 pereka menjelmakan sebuah kaunter pulau yang bukan sahaja begitu bergaya malah menyuntik ciri efisien yang maksimum. Ini bertitik tolak daripada permintaan pemilik kediaman sendiri.
 “Saya sering menginginkan sebuah kaunter pulau di dapur milik saya. Ini kerana kaunter pulau mempunyai pelbagai kegunaan dan fungsi. Antaranya menjadi tempat saya menikmati sarapan dan bertindak sebagai zon penyediaan makanan, seperti kek,” terang Soo mengenai permintaannya terhadap kewujudan kaunter pulau.
 Menggandakan fungsi sebuah kaunter pulau yang baik, zon penyimpanan atau storan diwujudkan di bahagian dasar. Memudahkan pemilik menyimpan perkakasan menyediakan makanan dan berfungsi sistematik merupakan tujuan pembinaan zon storan ini.
 Tidak dilupakan zon storan berhampiran kaunter pulau yang dijadikan sebagai tempat penyimpanan bahan kering seperti makanan dalam paket, makanan dalam tin dan sebagainya. Melalui sistem aksesori yang dibawakan seperti soft close, pull out basket dan tall unit, zon storan bertindak lebih cekap dan efisien.
 “Pastinya saya berasa sangat gembira dan berpuas hati dengan hasil yang dibawakan oleh pihak Intech Kitchen terhadap ruang dapur saya. Ia melengkapi keperluan dan kehendak saya yang inginkan sebuah dapur yang segar dan tidak ketinggalan fungsinya yang hebat,” ungkap Soo menutup bicara petang itu.
 PROJEK: Intech Kitchen
 PEMILIK: Soh Soo Fei
 LOKASI: USJ, Subang Jaya
 KONSEP: Moden Kontemporari
 MATERIAL KAUNTER TOP: Batu granit
 MATERIAL PINTU KABINET: Kaca 4G
 KOS: RM28,000 (termasuk kaunter pulau dan
 aksesori)
 PEREKA: Jeff Hew (Intech Kitchen)
 INFO PROJEK
 ATAS KIRI Kaunter pulau dijadikan zon menyajikan dan menikmati makanan
 yang menggantikan fungsi meja makan.
 ATAS KANAN Pemilik kediaman, Soo bersama
 team pereka daripada Intech Kitchen.

